                                    Ҡаһым түрә
     Ҡаһым түрә... Риүәйәттәрҙә, легендаларҙа һөйләнгән, йырҙарҙа йырланған Ҡаһым түрә! 1812 йылғы Ватан һуғышына ике йөҙ йыл ваҡыт үтһә лә, уға бәйле күп ваҡиғаларға ҡыҙыҡһыныу кәмемәй.
      Мөхәмәтша Буранғоловтың Ватан һуғышы ҡобайырында Урал тигән бишектәй ере бар Ҡаһым үрәпсеп торған һоро толпарға менгән батыр итеп һүрәтләнә. Ул бөтә халыҡҡа, аҙаматтарға, атайҙарға, һылыу ҡыҙҙарға, инәйҙәргә ҡарап, ил намыҫын һаҡларға, илдең йөҙөн аҡларға, ил дошманын ҡыйратырға, яуын тар-мар ҡылырға, Наполеон һарайын аҫтын-өҫкә килтереп, пыр туҙҙырып ҡайтырға ерен үбеп ант итә. Ил ҡарттары Ҡаһымға: Яуға ҡорбаш бул һин! – тип яу тыуын бирә. Ҡаһым, меңләгән яу эйәртеп, батша алдына килә, ил ҡашҡаһы Ҡотос  менән бергә илде баҫҡан дошманға яу саба, уны һөрлөктөрөп, ил сигенән ҡыуа, батша Ҡаһым менән Ҡотосҡа алтын миҙал таға... Ҡаһым, һоро атын уйнатып, булат ҡылысын ялтлатып, ил талаған дошман яуын үҙ ерендә тулата, Парижға барып инә, Наполеондың ҡалған яуы ҡылысын ергә һала 
      Китабында билдәле тарихсы Әбүбәкер Усманов та Ҡаһым түрә тураһында халыҡ ижадына ғына нигеҙләнеп яҙа:1812 йылғы Ватан һуғышы геройҙарының береһенә арналған йыр.Ҡаһым түрә һаман да халыҡ күңелендә...Ҡаһым түрә легендаһының геройы булып, йәш, ҡыйыу отряд башлығы Ҡаһым түрә тора. Ул, Салауат, Буранбай кеүек, халыҡ сәсәндәренең ауыҙ-тел ижадында данлы, шөһрәтле, батыр вә хәстәрлекле хәрби етәксе итеп һүрәтләнә. Йөҙ башы Ҡаһым Мырҙашев 1778 – 1814 яу яланынан ҡайтмаған. Уның тураһында ул аҡыллы, көслө ихтыярлы итеп күрһәтелгән йыр ижад ителгән..
      Ҡаһым Мырҙашев 1814 йылда вафат .Йырҙа әйтелгәнсә:Ҡаһым түрә вафат булған ере, вай кем, Владимир губерна ҡашындауға 34 йәш була, йырҙа иһә: Егерме лә йәштә Ҡаһым түрә, вай кем, командаһын көн дә биш урай, – тиелә

